
Тарбиячи нутқи, нутқ маданияти, тарбиячи нутқига қўйилган талабалар, нутқ устида ишлаш машқлари, нутқ камчиликларини бартараф этиш йўллари, болалар нутқи устида ишлаш.
Катталар билан бевосита мулоқот қилиш бола нутқига катта таъсир кўрсатади. Мактабгача ёшдаги болалар атрофдагиларга тақлид қилганлари ҳодда нафақат тўғри талаффуз, сўзларни тўғри қўллаш, иборалар тузиш сирларини, балки катталарда (педагоглар, ота-оналар, оила аъзолари ва бошқ.), атрофдаги болаларда учраб турадиган нутқ номукаммалликларини ҳам ўзлаштириб олади. Болаларнинг нутқ маданияти педагогнинг (ва бошқа катталарнинг) нутқ маданиятига бевосита боғлиқ бўлади.
Доимо кичкинтойларнинг диққат-эътибори марказида турадиган ва улар билан мулоқот қиладиган тарбиячининг нутқи болалар она тили, нутқ маданияти намуналарини оладиган асосий манба ҳисобланади, шунинг учун у нафақат тўғри сўзлаши, она тилининг барча товушларини аниқ ва тушунарли қилиб талаффуз этиши, балки у муайян баландликдаги овозда босиқлик билан сўзлаши, унинг нутқи интонацион жиҳатдан ифодали, грамматик жиҳатдан тўғри расмийлаштирилган, равон, тушуниш учун осон бўлиши ҳамда сўз билан белгалаш тўғри ва аниқ амалга оширилиши лозим.
Тарбиячининг ифодалилик воситаларидан фойдаланган ҳолда ўқиган ҳикояси болаларда қизиқиш уйғотади, уларда қайғуриш, сўз кучини ҳис қилиш, унинг мазмунини анчагача ёдда сақлаб қолиш имконини беради; агарда айнан шу ҳикоя тез ва қуруқ оҳангда ҳис-ҳаяжонларсиз ўқиб берилса, у фақатгина бадиий acapra нисбатан зерикиш ва бефарқликни шакллантиради.
Педагог ўз нутқига нисбатан танқидий муносабатда бўлиши ва унда камчилик борлигини сезса, уни дарҳол бартараф этишга интилмоғи лозим.
Бироқ, ўз нутқининг камчилигини аниқлаш ҳар доим ҳам осон кечмайди, чунки мулоқот жараёнида сўзловчининг диққат-эътибори энг аввало нутқнинг шаклига эмас (қай тарзда айтиш), балки унинг мазмунига (нимани айтиш) қаратилган бўлади. Бундан ташқари, ўз нутқига нисбатан бепарволик билан муносабатда бўлиш натижасида айрим камчиликлар тилга қаттиқ ўрнашиб қолиши ва кейинчалик сўзловчи уни сезмай қолиши мумкин. Масалан, нутқнинг шошқалоқлига, тушунарсизлига, бир оҳангдалиги (монотонлиги), овознинг кучлилиги, айрим товушлар, сўзларни ноаниқ талаффуз қилиш каби нуқсонлар сезилмасдан қолади.
Ўз нутқининг номукаммалликлари ҳақида билиш учун педагог ўртоқларининг мулоҳазаларига қулоқ тутиши даркор. Очиқ машғулотларни магнитофонга (видеокассетага) ёзиб олиш ва уни кейин муҳокама қилиш мақсадга мувофиқдир. Шунда тарбиячи нутқини товуш, лексик воситалардан фойдаланиш, грамматик жиҳатдан расмийлаштириш нуқтаи-назаридан таҳлил қилиш мумкин бўлади.
Айни пайтда шуни ҳисобга олиш лозимки, нутқни ёзиб олиш чоғида тарбиячининг ўзини-ўзи назорат қилиши эвазига нутқ сифати яхшиланади. Шунинг учун нутқда аниқланган камчиликларга тарбиячининг ўзи ва унинг ўртоқлари диққат-эътибор билан ёндошишлари зарур.
Нутқда аниқланган камчилик (номукаммаллик) ларни (ёмон дикция, лексик-грамматик расмийлаштиришдаги хатоликлар ва ҳ.к.) тарбиячи махсус дафтарга қайд этади, сўнгра режа ишлаб чиқади ва уларнинг бартараф этишга доир ишларни ташкил қилади.
Ўз тарбияланувчиларида ана шундай камчиликлар пайдо булишининг олдини олиш учун педагог ўз нутқига нисбатан қандай талабларни қўйиши зарур?
I. Нутқнинг товуш жиҳатига қўйиладиган талаблар
Аниқ ва тушунарли сўзлайдиган, иборалар, сўзлар ва ҳар бир товушни алоҳида-алоҳида аниқ талаффуз этаётган, яъни дикцияга эга бўлган педагог ёрдамида болалар она тилидаги товушларни муваффақиятли равишда ўзлаштирадилар. Кўпинча педагогларнинг талаффузи бироз ноаниқ ва тушунарсиз бўлади, улар товушлар ва сўзларни оғизни етарли даражада очмасдан талаффуз қиладилар, айрим товушлар ютиб юборилади, ундошлар тушунарсиз талаффуз этилади.
Педагог талаффузнинг адабий меъёрларига риоя қилиши, ўз нутқида турли шевалар, маҳаллий сўзлашувлар таъсирини бартараф этиши, сўзларда урғуни тўғри қўйиши лозим.
Нутқда ҳиссиётлар, фикрларнинг энг нозик қирраларини ҳам ифодалаш мумкин. Бунга нафақат тегашли сўзлар ёрдамида, балки ифодалиликнинг интонацион воситалари, овоз қучи, суръати, мантиқий урғуси, пауза, ритм, тембр, оҳангдан тўғри фойдаланиш туфайли эришилади. Ушбу воситалардан фойдаланган ҳолда тарбиячи томонидан ўқиб берилган шеърлар, хикоялар болаларга уларнинг мазмунини яхши тушуниш, она тилининг кудрати ва гўзаллигини ҳис қилиш имконини беради.
Бир хил оҳангдаги нутқ кичик тингловчиларни толиқгириб қўяди, матн мазмунига бўлган қизиқишни пасайтиради. Болалар бундай нутқни тинглаш давомида тез толиқиб қоладилар, бошқа томонларга қарайдилар, чалғий бошлайдилар, кейинроқ эса умуман тингламай қўядилар.
Тарбиячининг нутқи эмоционал тўлиқ, интонацияларга бой; етарли даражада баланд ва тезлиги бир маромда бўлиши лозим. Болалар билан мулоқотда худди товушларни нотўғри талаффуз этиб бўлмаганидек, нутқнинг шошқалоқлигига ҳам йўл қўйилмайди. Агарда нутқ бироз оҳиста суръатда давом этса, у яхши қабул қилинади. Бундай суръат нутқнинг аниқлигини оширади ва аксинча, тезлаштирилган нутқ қабул қилишни қийинлаштиради. Болалар учун мўлжалланган эртаклар, ҳикоялар, шеърларни бадиий сўз усталари одатда, оғзаки нутққа қараганда бироз секин суръатда ўқийдилар. Болаларга бироз секинлаштирилган нутқни қабул қилиш, унинг мазмунини кузатиш, матнни эслаб қолиш осон кечади.
Шу билан бирга эсда тутиш лозимки, бу қоида ҳамма нарсани ҳам қамраб олмайди. Бадиий асарларни ўқишда нутқни жадаллаштириш ёки секинлаштиришни ушбу чоғда мазмун тушунтирилаётгани билан оқлаш мумкин, айни пайтда бу бадиий ифодалилик воситасига айланиши зарур.
Овоз — бу тарбиячининг касбий қуролидир, у мазкур қуролдан тўғри фойдаланиши ва уни зўриқишдан асраши лозим. Овоздан нотўғри фойдаланишни масалан, уни ҳаддан ташқари баландлатишда (гуруҳда, майдонда шовқин бўлганида) кўриш мумкин.
Агарда мулоқот вазияти нутқ баландлигани анча кучайтиришни талаб қилса — бу овозни бақириш даражасига етказиш керак, дегани эмас.
Овозни бироз кучайтиришда нутқ суръатини пасайтириш ва сўзларни янада аниқроқ талаффуз қилиш лозим. Агарда овоз паст ва заиф бўлса, уни баландлашгунча машқ қилдириш ва махсус машқлар билан мустаҳкамлаш зарур. Овознинг ёқимсизлигини (хириллаш, чийиллаш) ҳам бартараф этиш мумкин.
II. Равон нутқ ва уни лексик-грамматик расмийлаштиришга нисбатан қўйиладиган талаблар
Болалар катталардан нафақат товушлар ва сўзларни тўғри талаффуз қилишни, балки эртаклар, ҳикоялар мазмунини айтиб бериш, атроф-олам ҳақидаги ўз кузатишларини баён қилиш, ўз фикрларини изчил баён қилиш ва хулосалар чиқаришни ҳам ўрганадилар.
Болаларга нутқда у ёки бу мазмунни равон, қизиқарли ва имконли шаклда етказа олиш педагог нутқининг зарур сифатларидан бири ҳисобланади.
Тарбиячи ўз фикрларини изчил баён қилар экан, у ўз нутқини тушунарсиз сўзлар, мураккаб оборотлар, узоқ иборалар билан қийинлаштириб юбормаслиги лозим.
Болалар нутқни агарда у қисқа иборалардан иборат бўлсагина яхши қабул қиладилар. Чунки узун, бунинг устига грамматик жиҳатдан жуда мураккаб тузилган ибораларни қўллашда болаларга унинг қисмлари ўртасида алоқа боғлаш, унинг мазмунини мулоҳаза қилиш ва тушуниш қийин кечади.
Фақат оддий гапларни қўллаш билан чекланмаслик лозим. Айниқса, боғланган қўшма гап ва эргашган қўшма гапларни кенг қўллаш жуда муҳимдир.
Болаларга ҳикоя қилиб беришда (ўтказилган экскурсия, табиат ҳақида ва ҳ.к.) фақат асосий нарсани, яъни барча иккинчи даражали ва аҳамиятсиз нарсаларни ташлаб юборган ҳолда фақат ушбу мавзуга алоқадор нарсаларни ажратиб олиш ва болаларга етказиш зарур. Кўп сўзлаш, ортиқча ибораларни қўллаш тарбиячининг нутқини оғир, тушуниш учун қийин қилиб қўяди.
Мураккаб иборалар билан бойитилган ҳикояни тинглашда мактабгача ёшдаги болалар педагогнинг фикрини кузатиб боришлари, ҳикоя мазмунини ёдда сақлаб қолишлари қийин бўлади ва бундай ҳикоя фойда келтирмайди.
Педагог нутқининг имконлилиги ва тушунарлилигига энг аввало, сўзлардан тўғри ва аниқ фойдаланиш орқали эришилади. Она талининг луғат заҳираси бой, у доимо янги сўзлар билан бойиб боради; муомаладан чиққан сўзлар йўқолиб кетади.
Болалар билан мулоқотда тарбиячи болаларнинг ёш хусусиятларини инобатга олган ҳолда она тилининг лексик бўлимини кенг қўллаши: тушуниш мумкин ва ўзлаштириш осон бўлган сўзларни танлаши ва улардан ўз нутқида фойдаланиши лозим.
Болалар билан суҳбат чоғида адабий тилга оид сўзларни қўллаш, қўпол сўзларга йўл қўймаслик, одций сўзлашув тили ва шевалардан, шунингдек муомаладан чиққан сўзлардан қочиш лозим. Тарбиячининг луғати қанчалик бой ва турли-туман бўлса, унинг нутқи қанчалик ёрқин бўлса, болалар шунчалик кўп сўзларни ўзлаштириб олишлари мумкин.
Тарбиячининг луғатидаги камчиликлар сифатида сўзларни кичрайтирилган-эркалаш суффикслари билан қўллаш (Севарахон, қўлчаларингни юв; Саматжон, пиёлачаларни йиғиштириб қўй ва ҳ.к.), нутқни ортиқча сўзлар билан тўлдириб юбориш (Хўш, айтиш мумкинки, чунки, демак), нисбатан катта болалар билан мулоқот қилишда уларга худди гўдакларга каби муомала қилиш (Вов-вов қани?) каби одатларини келтириш мумкин.
Сўзлар ва сўзли ибораларни тўғри танлаш тарбиячи нутқининг аниқлиги, тушунарлилиги ва ифодалилигини таъминлайди.
Янги сўзлардан фойдаланишда жуда эҳтиёт бўлиш зарур. Бир томондан, болаларнинг ёшини ҳисобга олиш ва улар тушуна оладиган сўзларни танлаш, иккинчи томондан —доимий равишда янги сўзларни муомалага киритиш, мавжуд сўзлардан фойдаланишни кенгайтириш ва уларнинг маъносини тушунтириб бериш лозим.
Педагогнинг ҳикояси тўлиқ, чиройли, сўзлари аниқ танлаб олинган, грамматик жиҳатдан тўғри расмийлаштирилган ва ифодали бўлиши, унинг алоҳида қисмлари ўртасида мантиқий алоқа ўрнатилган бўлиши лозим. Ҳикоя қилишда нутқни ифодали, турли-туман, мазмунга бой қиладиган синонимлар, метафоралар, ташбеҳлардан, халқ оғзаки ижодиётидан (мақоллар, маталлар), фразеологак иборалардан кенгроқ ва моҳирона фойдаланиш лозим.
Бундан ташқари, тарбиячининг нутқи нафақат болаларга нисбатан, балки мактабгача таълим муассасасининг ҳодимларига нисбатан ҳам осуда, доимо босиқ, хушмуомала бўлиши шарт.
Шундай қилиб, болалар билан ишлаш орқали педагог қуйидагиларга эътиборни қараташи лозим:
· она тилининг барча товушларини тўғри талаффуз қилиш, нутқдаги мавжуд камчиликларни бартараф этиш;
· аниқ, тушунарли нутққа, яъни яхши дикцияга эга
бўлиш;
· ўз нутқида адабий талаффузлардан фойдаланиш, яъни
орфоэпик қоидаларга ривоя қилиш;
· ифодалиликнинг
интонацион
 воситаларидан
билдирилган фикрларни ҳисобга олган ҳолда тўғри
фойдаланишга интилиш;
болалар билан мулоқотда бироз секинлаштирилган суръатда, овозни сал пасайтирган ҳолда нутқ сўзлаш;
«матнлар мазмунини сўзлар ва грамматик тузилмалардан фойдаланган ҳолда равон ҳамда имконли шаклда ҳикоя қилиш ва болаларга етказиш;
*болалар ва ходимлар билан суҳбатда овозни баландлатиш ва қўпол муомалага йўл қўймаслик.
Мактабгача таълим муассасаси тарбиячиси учун наъмунали нутққа эга бўлиш — бу унинг касбий тайёрлиги кўрсаткичидир. Шунинг учун ўз нутқини такомиллаштириш ҳақида қайғуриш — бўлажак педагогнинг ахлоқий ва ижтимоий бурчидир. У ўзида кейинчалик болаларга берадиган нутқий кўникмаларни мукаммал ривожлантириши шарт.
ХУЛОСАЛАР:
· Мактабгача таълим умуман олганда, узлуксиз таълимнинг
биринчи бўғини ҳисобланади. Мактабгача таълимнинг мақсади
мактабда ўқиш учун тайёр бўлган, соғлом ва тўлақонли шахс
сифатада шаклланган болани тарбиялашдан иборатдир.
· Болалар нутқини ривожлантиришни атроф-олам
ҳақидаги билимлар доираси ва луғат ҳажми, ҳар бир ёш
босқичида болаларда шаклланиши лозим бўлган нутқий малака
ва кўникмалар белгиланган, шахснинг муайян сифатларини
(киришимлилик, хушмуомалалик, саломлилик, босиқпик)
тарбиялаш кўзда туталган тегишли дастур аоосида амалга
ошириш зарур.
· Нутқни ривожлантириш дастури бола фаолиятининг
ўқув, ўйин, меҳнат ва маиший каби шаклларида амалга ошади.
· Бола нутқини шакллантиришнинг етакчи воситаси
таълим, асосий таълим шакли эса — машғулотлардир.
· Болаларга она тилини ўқитиш . уларнинг ёш
хусусиятларини ва ҳар бир боланинг нутқий ривожланганлик
даражасини ҳисобга олган ҳолда амалга оширилиши лозим.
· Илк ёшдага болалар (1-3) билан машғулотларни
дидактик ўйинлар шаклида ўтказиш лозим. Мактабгача ёшдага
кичик болалар (3-5) билан машғулотлар эмоционал тусга эга
бўлиши лозим, бу ерда кўргазмавийлик, ўйин усуллари,
дидактик ўйинларнинг турли хилларидан фойдаланиш тавсия
қилинади.
· Болалар бадиий адабиёти болаларни ҳар томонлама
ривожлантиришнинг асосий воситаси бўлиб хизмат қилади, у
болалар нутқини ривожлантириш ва бойитишга улкан таъсир
кўрсатади.
· Шунингдек, тасвирий санъат, байрамлар, томошалар
ҳам нутқни ривожлантириш воситаси ҳисобланади.
· Болаларга она тилини ўқитиш методларига
кўргазмалилилик, сўзли ва амалий методлар киради.
· Ҳар бир метод — бу дидактик вазифаларни ҳал йтиш
учун хизмат қиладиган усуллар мажмуасидир. Ўқитиш ролига
қараб нутқни ривожлантириш усуллари бевосита ва билвосита
усулларга бўлинади.
· Машғулотларда бутун усуллар мажмуасидан
фойдаланиш тавсия қилинади.
· Тарбиячининг нутқи — бу болалар она тили ва маданий
нутқ намуналарини ўзлаштириб оладиган асосий манба
ҳисобланади.
Мактабгача таълим муассасаси тарбиячиси учун намунали нутққа эга бўлиш — бу унинг касбий тайёрлик даражасидир.
« Нутқни такомиллаштириш ҳақида қайғуриш — ҳар бир педагогаинг ахлоқий ва ижтимоий бурчидир.
НАЗОРАТ САВОЛЛАРИ:
· Болаларга она тилини ўқитиш бўйича қандай
машғулотлар тоифалари мавжуд? Ҳар бир машғулот тоифасини
тавсифлаб беринг.
· Болаларга она тилини ўқитишни уларнинг ёш
хусусиятларини ва ҳар бир боланинг нутқий ривожлангаюгак
даражасини ҳисобга олган ҳолда амалга ошириш лозимлиги
ҳақидаги талабни қандай тушунасиз?
· Ҳар бир ёш босқичида нутқни ривожлантиришга оид
машғулотлар ўтказишнинг ўзига хос хусусиятларини тавсифлаб
беринг.
•Қайси фаолият турларида болаларда нутқий малака ва кўникмалар шаклланади? Ўз жавобингизни аниқ мисрллар ёрдамида асосланг.
Фойдаланилган адабиётлар

